
南加州中文學校聯合會 2011春季學術比賽 

經典背誦比賽內容（組別：初小組，初

級組，中級組，高級組） 

 

◎初小組(唐詩)任選兩首詩 

王維：雜詩 

君自故鄉來，應知故鄉事。 

來日綺窗前，寒梅著花未？ 

 

孟浩然：春曉 

春眠不覺曉，處處聞啼鳥。 

夜來風雨聲，花落知多少？ 

 

李白：夜思 

床前明月光，疑是地上霜。 

舉頭望明月，低頭思故鄉。 

 

王之渙：登鸛雀樓 

白日依山盡，黃河入海流。 

欲窮千里目，更上一層樓。 



 

李商隱：登樂遊原 

向晚意不適，驅車登古原。 

夕陽無限好，只是近黃昏。 

 

賀知章：回鄉偶書 

少小離家老大回，鄉音無改鬢毛衰。 

兒童相見不相識，笑問客從何處來？ 

 

 

◎初級組(三字經) 

人之初 性本善 性相近 習相遠 

苟不教 性乃遷 教之道 貴以專 

昔孟母 擇鄰處 子不學 斷機杼 

竇燕山 有義方 教五子 名俱揚 

養不教 父之過 教不嚴 師之惰 

子不學 非所宜 幼不學 老何為 

玉不琢 不成器 人不學 不知義 

為人子 方少時 親師友 習禮儀 

香九齡 能溫席 孝於親 所當執 



融四歲 能讓梨 弟於長 宜先知 

首孝弟 次見聞 知某數 識某文 

一而十 十而百 百而千 千而萬 

三才者 天地人 三光者 日月星 

三綱者 君臣義 父子親 夫婦順 

 

 

 

◎中級組 

（一）弟子規（總敘） 

弟子規 聖人訓 首孝弟 次謹信。汎愛眾 

而親仁 有餘力 則學文。 

（二）弟子規（出則弟） 

兄道友 弟道恭 兄弟睦 孝在中。 

財物輕 怨何生 言語忍 忿自泯。 

或飲食 或坐走 長者先 幼者後。 

長呼人 即代叫 人不在 己即到。 

（三）弟子規（入則孝） 

父母呼 應勿緩 父母命 行勿懶。 

父母教 須敬聽 父母責 須順承。 



（四）論語（述而篇） 

子曰：「三人行，必有我師焉。擇其善 

者而從之，其不善者而改之。」 

（五）論語（學而篇） 

曾子曰：「吾日三省吾身，為人謀而不

忠乎？與朋友交而不信乎？傳不習

乎？」 

 

 

 

◎高級組 

孝經 (開宗明義章第一) 

仲尼居，曾子侍。子曰：「先王有至 

德要道，以順天下，民用和睦，上下 

無怨，汝知之乎？」曾子避席曰：「 

參不敏，何足以知之？」子曰：「夫 

孝，德之本也。教之所由生也。復坐 

，吾語汝。身、體、髮、膚，受之父 

母，不敢毀傷，孝之始也。立身行道 

，揚名於後世，以顯父母，孝之終也 



。夫孝，始於事親，中於事君，終於 

立身。大雅云：無念爾祖，聿脩厥德 

。」 

士章第五 

資於事父以事母而愛同，資於事父以事

君而敬同。故母取其愛，而君取其敬，

兼之者父也。故以孝事君則忠，以敬事

長則順；忠順不失，以事其上，然後能

保其祿位，而守其祭祀，蓋士之孝也。

《詩》云：「夙興夜寐，無忝爾所

生。」 

 

 

 

◎中學組 

（二）禮記-聘義第四十八 

聘射之禮，至大禮也。質明而始行事，

日幾中而後禮成，非強有力者弗能行

也。故強有力者，將以行禮也。酒清、

人渴而不敢飲也；肉幹、人饑而不敢食



也；日莫人倦、齊莊正齊而不敢解惰。

以成禮節，以正君臣，以親父子，以和

長幼。此眾人之所難，而君子行之，故

謂之有行。有行之謂有義，有義之謂勇

敢。故所貴於勇敢者，貴其能以立義也 

；所貴於立義者，貴其有行也；所貴於

有行者，貴其行禮也。故所貴於勇敢者 

，貴其敢行禮義也。故勇敢強有力者，

天下無事，則用之於禮義；天下有事，

則用之於戰勝。用之於戰勝則無敵；用

之於禮義則順治，外無敵，內順治，此

之謂盛德。故聖王之貴勇敢強有力如此

也。勇敢強有力而不用之於禮義戰勝，

而用之於爭鬥，則謂之亂人。刑罰行於

國，所誅者亂人也。如此，則民順治而

國安也。 

 

經典背誦評分標準： 

背誦流暢、字句完整、發音正確、語調

清晰、速度快捷。 


